
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՓԵՏՐՎԱՐԻ 3-Ի N 108-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հիմք ընդունելով <<Իրավական ակտերի մասին>> Հայաստանի Հանրապետության օրենքի 70-րդ հոդվածը` Հայաստանի Հանրապետության կառավարությունը ո ր ո շ ու մ է.

1. Հայաստանի Հանրապետության կառավարության 2011 թվականի փետրվարի 3-ի «Հայաստանի Հանրապետության 2011 թվականի պետական բյուջեից գումար հատկաց​նելու և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ լրացումներ կատարելու մասին» N 108-Ն որոշման 1.2-րդ կետի 1-ին ենթակետի <<մինչև 2012 թվականի սեպտեմբերի 1-ը ժամկետով>> բառերից հետո լրացնել <<(բացառությամբ սույն որոշման 1-ին կետի 4-րդ ենթակետով հաստատված N 4-րդ հավելվածի 2.48-րդ կետով սահմանված աշխատանքի համար, որի համար վերջնաժամկետ է սահմանվում մինչև 2012 թվականի հոկտեմբերի 1-ը)>> բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՓԵՏՐՎԱՐԻ 3-Ի N 108-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.
Անհրաժեշտությունը
Նախագծի անհրաժեշտությունը պայմանավորված է այն հանգամանքով, որ ՀՀ Գեղարքունիքի մարզի Մարտունի քաղաքի Մյասնիկյան փողոցի ասֆալտապատման աշխատանքների իրականացման ժամանակ ի հայտ են եկել լրացուցիչ աշխատանքներ, որի պատճառով անհրաժեշտություն է առաջացել ՀՀ կառավարության փետրվարի 3-ի N 108-Ն որոշման մեջ կատարել լրացում և վերոնշյալ աշխատանքի համար նախատեսված ֆինանսավորման ժամկետը երկարաձգել մեկ ամսով:
2.      Ընթացիկ իրավիճակը և խնդիրները
Ընթացիկ տարվա ընթացքում ավարտին հասցնել ՀՀ Գեղարքունիքի մարզի Մարտունի քաղաքի Մյասնիկյան փողոցի ասֆալտապատման աշխատանքները: 
3.
Տվյալ բնագավառում իրականացվող քաղաքականությունը
Բնագավառի իրականացվող քաղաքականությունը այն է, որ իրականացվի ՀՀ Գեղարքունիքի մարզի Մարտունի քաղաքի առաջնային լուծում պահանջող հիմնախնդիրը:
4.  Կարգավորման նպատակը և բնույթը

Կարգավորման նպատակն է Մարտունի համայնքի առաջնային լուծում պահանջող հիմնախնդրի իրականացումը: 
5. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է ՀՀ տարածքային կառավարման նախարարությունը։
6.
Ակնկալվող արդյունքը
Նախագծի ընդունմամբ կիրականացվեն ՀՀ մարզերում առաջնային լուծում պահանջող հիմնախնդիրները:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
<<Հայաստանի Հանրապետության կառավարության 2011 թվականի փետրվարի 3-ի N 108-Ն որոշման մեջ լրացում կատարելու մասին>> Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

<<Հայաստանի Հանրապետության կառավարության 2011 թվականի փետրվարի 3-ի N 108-Ն որոշման մեջ լրացում կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

